
O sowal no mita o Pangcah 我們的語言 

1. O sowal no mita o Pangcah, limaay ko kasasiroma no 

ngarngar a sowal. Ira ko no ’amisan, no Siwkoran, no 

Pasawali, no Falangaw ato no Palidaw. 

2. Oni limaay a kasafinacadan i, o misilsilan no 

cifenekay a tamdaw. Ano doedoen ko kimad no 

mato’asay, caayay ka matira. 

3. O ngangan no niyaro’ itiya ho, Icowaay ko aro’ a 

tamdaw ato caciyaw nangra, o cecayay ko pinangan 

maemin a malecad, roma i, caayay ka adihay ko 

paniyaro’an no to’as ho no mita, nika itiya ho 

masasi’ada ho ko niyaro’ ato niyaro’. 

4. Itiya i, o cecayay a kitakit ko sa’osi no kasaniyaro’. 

5. Itiniay i sa’amisan ira ko Natawran ato Cikaso’an ato 

Pokpok; itini no Siwkoran ira ko Fata’an, Tafalong, 

Posko ato Pa’ilasan; Itini i pasawali itira i Fakong, 

Kakacawan ato Madawdaw; Itini i satimolan ira ko 

Falangaw ato Palidaw a finacadan. 

6. Matiniay ko satapang no kasaniyaro’ itiya ho, awaay 

ho ko mimingay a niyaro’. 

7. Saka, ano tengilen ko pisakilac no mato’asay, caayay 



ka matira ko pisakilac, o itiraay i Fata’an a niyaro’, 

masaFata’an ko ngarnga no caciyaw, itiraay i 

Tafalong masaTafalong ko caciyaw. 

8. Ano Cikaso’an to, no pasawali to, no Falangaw to ato 

Palidaw maemin to mahaen. 

9. Orasaka, masamaan itiya ho ko pinangan no tamdaw, 

o caciyaw to no niyaro’ malecad to, nika aniniay sato 

doedo sato to misakilacan no cifenekay a mikadkad 

ko kasasiroma no mita a finacadan. 


